
	1. 
	ՀՀ կառավարություն
22.04.2016թ.  
N 02/24.8/5511-16

	Նախագծի նախաբանից անհրաժեշտ է հանել «և ՀՀ կառավարության  2016 թվականի հունվարի 14-ի «ՀՀ կառավարության 2016 թվականի գործունեության միջոցառումների ծրագիրը և գերակա խնդիրները հաստատելու մասին» N131-Ն որոշման N1 հավելվածի 48-րդ կետին» բառերը:
	Ընդունվել է:
	Որոշման նախաբանը խմբագրվել է:

	2. 
	
	Նախագծի 1-ին կետի 1-ին ենթակետի «բ» պարբերությամբ էականորեն խստացվում են միջին և միջինից բարձր ռիսկայնության աստիճանի (II և III կատեգորիաների) օբյեկտների կամ դրանց առանձին հատվածների ներքին վերակառուցումների համար սահմաված պահանջները, ինչը հիմնավորված չէ ներկայացված տեղեկանքներում:
	Ընդունվել է:
	Որոշման նախագիծը խմբագրվել է:

	3. 
	
	Նախագծի 1-ին կետի 1-ին ենթակետի <<ժ>> պարբերությունում ֆիզիկական և իրավաբանական անձանց համար սահմանված են մի շարք պարտականություններ, մասնավորապես մինչև որոշակի ժամկետը շինարարություն սկսելու, չսկսելու դեպքում պետական մարմին դիմելու, իսկ <<ժա>> կետում նախատեսված են պատասխանատվության միջոցներ: Այս կապակցությամբ անհրաժեշտ է հաշվի առնել, որ ՀՀ Սահմանադրության 39-րդ հոդվածի համաձայն ոչ ոք չի կարող կրել պարտականություններ, որոնք սահմանված չեն օրենքով, միաժամանակ ՀՀ Սահմանադրության 79-րդ հոդվածի համաձայն հիմնական իրավունքները՝ այդ թվում պատասխանատվության միջոցները կարող են սահմանվել օրենքով: Տվյալ դեպքում <<Քաղաքաշինության մասին>> ՀՀ օրենքի 23-րդ հոդվածի համաձայն պատասխանատվության միջոցներ սահմանվում են միայն սահմանված ժամկետում շինարարությունը չավարտելու համար, և ոչ մինչև դրա կեսը այն չսկսելու համար:

	Ընդունվել է:
	Որոշման նախագիծը խմբագրվել է:

	4. 
	
	Նախագծի 1-ին կետի 1-ին ենթակետի <<թ>> և <<ժբ>> պարբերություններում սահմանվում է, որ պետական համալիր փորձաքննությունն իրականացնում է լիազոր մարմնի համակարգում գործող «Քաղաքաշինական ծրագրերի փորձագիտական կենտրոն» կազմակերպությունը: Ընդ որում պետական համալիր փորձագիտական եզրակացությունը կազմելիս փորձագիտական կենտրոնը կարող է պայմանագրային հիմունքներով ներգրավել քաղաքաշինական փորձագիտական մարմինների: Այս կապակցությամբ անհրաժեշտ է հաշվի առնել, որ ՀՀ Սահմանադրության 2-րդ հոդվածի համաձայն ժողովուրդն իր իշխանությունն իրականացնում է ազատ ընտրությունների, հանրաքվեների, ինչպես նաև Սահմանադրությամբ նախատեսված պետական և տեղական ինքնակառավարման մարմինների ու պաշտոնատար անձանց միջոցով: Միաժամանակ ՀՀ Սահմանադրության 11-րդ հոդվածի համաձայն Հայաստանի Հանրապետության տնտեսական կարգի հիմքը սոցիալական շուկայական տնտեսությունն է, որը հիմնված է մասնավոր սեփականության, տնտեսական գործունեության ազատության, ազատ տնտեսական մրցակցության վրա և պետական քաղաքականության միջոցով ուղղված է ընդհանուր տնտեսական բարեկեցությանը և սոցիալական արդարությանը: <<Քաղաքաշինության մասին>> ՀՀ օրենքի 10.1 հոդվածի <<զ>> կետի համաձայն բարձր եւ բարձրագույն ռիսկայնության աստիճան (կատեգորիա) ունեցող օբյեկտների նախագծային փաստաթղթերի պետական համալիր փորձաքննությունը հանդիսոնում է պետական լիազոր մարմնի իրավասություն: Ելնելով վերոգրյալ իրավակարգավորումներից անհրաժեշտ է ի նկատի ունենալ, որ պետական մարմնի լիազորությունները չեն կարող փոխանցվել իրավաբանական կամ ֆիզիկական անձի, ՀՀ կառավարության որոշմամբ չի կարող սահմանվել տնտեսական գործունեության մենաշնորհ, իսկ պետական կարիքների համար ծառայություններ պետք է ձեռք բերվեն <<Գնումների մասին>> ՀՀ օրենքով սահմանված կարգով:
	Ընդունվել է:
	Տեքստը խմբագրվել է` պետական համալիր փորձաքննության իրականացմանն առնչվող դրույթների մասով:

	5. 
	
	Նախագծի հիմնավորման համաձայն <<առաջարկվում է պարզեցնել միջին ռիսկայնության (ll կատեգորիայի) օբյեկտների ավարտված շինարարությունն ընդունող հանձնաժողովի կազմավորման, ուստի և` տվյալ փուլի իրականմանն առնչվող ընթացակարգը>>, մինչդեռ նախագծում սահմանվում են մի շարք նոր պահանջներ, մասնավորապես հանձնաժողովում լրացուցիչ անդամի ներգրավման: Այս առումով անհրաժեշտ է հաշվի առնել, որ ՀՀ Սահմանադրության 78-րդ հոդվածով սահմանված համաչափության սկզբունքից բխում է, որ հիմնական իրավունքների և ազատությունների սահմանափակման համար ընտրված միջոցները պետք է պիտանի և անհրաժեշտ լինեն հետապնդվող նպատակին հասնելու համար: Այս կապակցությամբ անհրաժեշտ է մատնանշել, թե նախագծի որ դրույթները և ինչպես են ծառայում հետապնդվող նպատակին:

	Ընդունվել է:
	Նախագծի հավելվածի N2 ցանկի 2-րդ կետը խմբագրվել է, ցանկը լրացվել է 2.1-րդ կետով: Նախագծի հիմնավորումը խմբագրվել է`  հաշվի առնելով նշված փոփոխությունները:




ՀՀ քաղաքաշինության նախարար                              Նարեկ Սարգսյան           


